
Cyflwyniad a Chyd-destun 

Llyfrgell Genedlaethol Cymru (LlGC) yw llyfrgell genedlaethol Cymru. Mae hi hefyd yn 
sefydliad diwylliannol pwysig â chyfrifoldebau statudol dros gasglu, diogelu a rhoi 
mynediad i dreftadaeth ddogfennol y genedl.  

Fel corff cyhoeddus Cymreig, mae’r Llyfrgell yn ddarostyngedig i Ddeddf Amgylchedd 
(Cymru) 2016, gan gynnwys Adran 6 Dyletswydd Bioamrywiaeth a Chydnerthedd 
Ecosystemau. Yn ôl y Dyletswydd, mae’n ofynnol i awdurdodau cyhoeddus geisio 
meithrin a chyfoethogi bioamrywiaeth a hwyluso cydnerthedd ecosystemau wrth 
weithredu.  Mae’r Llyfrgell hefyd yn cyfrannu at nodau Deddf Llesiant Cenhedloedd y 
Dyfodol (Cymru) 2015, y nod o greu Cymru Wydn yn arbennig, yn ogystal â’r amcanion 
ehangach i gefnogi Cymru fwy iachus a Chymunedau Cydlynus.   

Mae gan adeilad y Llyfrgell Genedlaethol safle amlwg yn edrych dros dref hanesyddol  
Aberystwyth a Bae Ceredigion. Mae’r adeilad neo-glasurol perlaidd, â’i dylanwadau Art 
Deco wedi’i leoli mewn tirwedd werdd sydd yn creu tirnod gweledol a diwylliannol o 
fewn y dref ac wrth ymyl campws y brifysgol gerllaw. 

Mae’r adeilad a’i dir o bwys cenedlaethol a threftadol, y Llyfrgell yn Adeilad Rhestredig 
Gradd II*, a’r tir o’i gwmpas yn safle Parciau a Gerddi Rhestredig II*. A’i gilydd, mae’r pâr 
cynlluniedig hanesyddol hwn yn cyfrannu’n sylweddol at gymeriad Aberystwyth a 
hunaniaeth genedlaethol y Llyfrgell. 

Ar ystâd y Llyfrgell, ceir ardaloedd o borfa wedi’i rheoli, coed aeddfed, plannu 
aesthetaidd a gofodau gwyrdd agored, sydd yn cynnig cyfleoedd i gefnogi 
bioamrywiaeth drwy greu a gwella cynefinoedd, gwella cysylltedd, a rheolaeth er budd 
peillwyr. Trwy stiwardiaeth ofalus o’i thir, gall y Llyfrgell gyfrannu at adfer natur leol wrth 
gynnal cymeriad treftadol y safle.  

Mae llywodraethu cyfrifoldebau bioamrywiaeth yn rhan o fframwaith cynllunio 
corfforaethol y Llyfrgell. Y Tîm Gweithredol sydd yn rhoi goruchwyliaeth strategol, a’r 
Timoedd Ystadau a Chyfleustodau, mewn cydweithrediad â mentrau sefydliadol 
ehangach, sydd yn cyflawni’n weithredol.  
 
  



Uchafbwyntiau, Canlyniadau hanfodol a Phroblemau 
 
Fis Gorffennaf 2025, cymeradwywyd Cynllun Rheoli Cadwraeth (CMP) sydd yn 
cwmpasu adeilad y Llyfrgell a’r tir o’i gwmpas (gweler Atodiad A) gan Fwrdd 
Ymddiriedolwyr y Llyfrgell. Mae’r CMP yn rhoi fframwaith strategol ar gyfer rheoli’r ystâd 
mewn ffordd sydd yn parchu ei phwysigrwydd hanesyddol wrth gefnogi anghenion y 
sefydliad a chyfrifoldebau amgylcheddol sydd yn datblygu o hyd.   
Yn ystod y cyfnod adrodd hwn, mae’r Llyfrgell wedi cymryd sawl cam ymarferol i 
integreiddio ystyriaethau bioamrywiaeth mewn rheoli ystadau ac arferion gweithredol.  
 

Ymhlith ein cyraeddiadau bioamrywiaeth mwyaf mae: 

• Mabwysiadu arferion cynnal a chadw’r tir sydd yn fwy cyfeillgar i fyd natur, gan 
gynnwys torri’r porfa yn llai aml a sefydlu ardaloedd blodau gwyllt. 

• Dechrau plannu mewn ffordd sydd yn gyfeillgar i beillwyr yn ardaloedd y Llyfrgell 
sydd wedi’u tirlunio. 

• Lleihau ein defnydd o blaladdwyr a chwynladdwyr ar draws tir y Llyfrgell. 
• Ehangu mentrau ailgylchu a lleihau gwastraff ar draws gweithrediadau’r Llyfrgell. 
• Symud tuag at ddatgarboneiddio a mesurau effeithlon o ran ynni, sydd yn cefnogi 

cydnerthedd amgylcheddol yn anuniongyrchol. 

 

Cafwyd ystod o fanteision amgylcheddol a sefydliadol o ganlyniad i’r gweithredoedd 
hyn.  



Ymhlith y manteision a gafwyd mae: 

• Cynefin gwell i beillwyr a mwy o amrywiaeth o ran blodau tymhorol. 
• Gofodau gwyrdd gwell, sydd yn cyfrannu at lesiant staff, ymwelwyr a’r gymuned 

leol. 
• Arbedion cost o ganlyniad i dorri’r porfa yn llai aml a lleihau ar ein defnydd o 

gemegau. 
• Gwell ymwybyddiaeth sefydliadol o ran arferion sydd yn ffafriol i fyd natur a 

chyfrifoldeb amgylcheddol. 

Serch hynny, mae nifer o heriau yn bodoli o hyd wrth ddatblygu mentrau bioamrywiaeth 
ymhellach ar y safle. 

Ymhlith y prif rhwystrau mae: 

• Cyfyngder arbenigedd mewnol, sydd yn golygu ein bod yn gorfod dibynnu ar 
gyngor neu bartneriaethau allanol. 

• Rhwystrau sydd yn codi yn sgil statws hanesyddol a gwarchodedig yr ystâd. 
• Pwysau ar adnoddau staff a chyllidebau gweithredol. 

 

Astudiaeth Achos – Treial torri’r porfa yn llai aml. 

Yn ystod y cyfnod adrodd, adnabuwyd ardaloedd dethol o dir y Llyfrgell fel rhai i’w rheoli 
gydag ymyrraeth isel. Cwtogwyd ar amlder torri’r porfeydd a rhoddwyd rhwydd hynt i’r 
blodau gwyllt sefydlu eu hunain yn naturiol. 

 

O ganlyniad i’r treial: 

• Cynnydd mewn blodau gwyllt a gweithgarwch gan beillwyr 



• Lleihad mewn costau cynnal a chadw ac amser staff  
• Adborth cadarnhaol wrth staff ac ymwelwyr  

Bydd yr ymagwedd yn llywio rheolaeth o’r tir yn y dyfodol. O bosib, caiff ei roi ar waith yn 
ehangach i ardaloedd addas eraill o’r ystâd. 

 

Adroddiad Gweithredoedd 

Mae’r adran hon yn amlinellu’r gweithredoedd a wnaethpwyd er budd y Cynllun 
Gweithredu Adfer Natur Cymru (NRAP). 

 

Amcan 1 NRAP – Ymgorffori Bioamrywiaeth 

Caiff ystyriaethau bioamrywiaethol eu hymgorffori yn fwyfwy mewn cynllunio o ran yr 
Ystâd a phrosesau sefydliadol. 

Gweithredoedd: 

• Ymgorfforwyd egwyddorion bioamrywiaeth yng Nghynllun Rheoli Cadwraeth y 
Llyfrgell a’i Chynllun Adran 6. 

• Ystyriaethau amgylcheddol yn rhan o brosesau caffael ar gyfer cynnal a chadw’r 
tir a gwasanaethau ystadau. 

• Cyfathrebu mewnol i annog ymwybyddiaeth ac ymddygiad sydd yn gyfeillgar i fyd 
natur. 

Dangosyddion: 

• Adlewyrchir ymrwymiadau bioamrywiaeth mewn polisïau a chynlluniau rheoli 
ystadau. 

• Ystyrir agweddau bioamrywiaeth  o fewn gwaith cyfalaf a phrosiectau cynnal a 
chadw. 

 

Amcan 2 NRAP – Diogelu Rhywogaethau a Chynefinoedd 

Ceir amrywiaeth o gynefinoedd ar ystâd y Llyfrgell all gefnogi bywyd gwyllt lleol, yn 
enwedig peillwyr a rhywogaethau adar. 

Camau nesaf: 

• Cynnal a gwella ardaloedd cynefin addas i beillwyr. 
• Cynnal coed a llwyni mewn ffordd sydd yn annog adar nyth a bywyd gwyllt. 
• Mapio a monitro gofodau gwyrdd ledled yr ystâd. 
• Osgoi amharu ar fywyd gwyllt wrth gynnal a chadw’r ystâd lle’n bosib. 



Dangosyddion: 

• Ardal gynefinol yn cael ei rheoli er budd peillwyr. 
• Arolygon blynyddol o iechyd a chyflwr coed. 
• Lleihad mewn triniaethau cemegol yn cael eu defnyddio ar y safle. 

 



 

 

Amcan 3 NRAP – Cynyddu Cydnerthedd  

Bwriad y Llyfrgell yw gwella cydnerthedd ecolegol ei hystâd drwy gwella cynefinoedd a 
chysylltedd.  

Gweithredoedd: 

• Plannu blodau gwyllt cynhenid yn ehangach. 
• Cyflwyno llwyni cynhenid, gwrychoedd, a rhywogaethau coed newydd 

ychwanegol, lle’n briodol.  
• Gwella cysylltedd rhwng ardaloedd wedi’u tirlunio i gefnogi bywyd gwyllt wrth 

symud ar draws yr ystâd. 

Dangosyddion: 

• Ardal gynefin sydd wedi’i hadfer, ei gwella neu ei chreu. 
• Nifer prosiectau a gyflawnwyd sydd yn cryfhau cysylltedd ecolegol. 



 

 

Amcan 4 NRAP – Mynd i’r afael â’r Prif Bwysau 

Mae’r Llyfrgell yn mynd i’r afael â phwysau amgylcheddol drwy arddel arferion 
gweithredol cynaliadwy. 

Camau nesaf: 

• Parhau i leihau ein defnydd o chwynladdwyr a phlaladdwyr. 
• Cyfnerthu arferion ailgylchu ac economi gylchol.  
• Archwilio cyfleodd draenio a rheoli dŵr cynaliadwy lle y bônt yn ddichonol.    
• Cefnogi amcanion datgarboneiddio drwy wella effeithlonrwydd ynni. 

 

Dangosyddion: 

• Tunellau o wastraff yn cael eu hatal rhag mynd i safleoedd tirlenwi. 
• Canran y lleihad mewn defnydd o blaladdwyr. 
• Cynnydd tuag at dargedau lleihau carbon sefydliadol. 

 



 

 

Amcan 5 NRAP – Tystiolaeth, Dealltwriaeth a Monitro 

 

Bydd seilio penderfyniadau ar dystiolaeth yn cefnogi gwelliannau bioamrywiaeth yn y 
dyfodol. 

 

Camau i’r dyfodol: 

• Cydweithio gyda phartneriaid allanol fel Partneriaethau Natur Lleol a Chyfoeth 
Naturiol Cymru i adnabod cyfleoedd bioamrywiaeth. 

• Monitro cyflwr y ddaear, iechyd y coed, a phresenoldeb rhywogaethau ar y safle. 
• Integreiddio argymhellion ecolegol mewn cynllunio a rheoli ystadau. 

 

Dangosyddion: 

• Defnydd o ddata Canolfan Cofnodion Amgylcheddol Lleol Cymru (LERC Wales) i 
liwio penderfyniadau. 

• Cofnodion o amlder rhywogaethau ar y safle.  
• Adroddiadau o asesiadau ecolegol allanol. 

 

 

 



Amcan 6 NRAP - Llywodraethiant a Chefnogaeth 

Mae trefniadau llywodraethiant yn cefnogi cyflawni dyletswyddau bioamrywiaeth ar 
draws y sefydliad.  

Gweithredoedd hyd yma: 

• Goruchwyliaeth strategol gan y Tîm Gweithredol. 
• Cyflawni gweithredol wedi’i arwain gan y Tîm Ystadau. 
• Cydweithio gyda phartneriaid lleol gan gynnwys Prifysgol Aberystwyth, Cyngor Sir 

Ceredigion a Bwrdd Iechyd Prifysgol Hywel Dda drwy Fforwm Caffael Ceredigion. 

 

Camau i’r dyfodol: 

• Penodi Pencampwr Bioamrywiaeth ar lefel y Bwrdd.  
• Archwilio cyfleoedd bioamrywiaeth mewn cydweithrediad â rhaglen wirfoddoli’r 

Llyfrgell. 

 

Dangosyddion: 

• Nifer o weithgareddau partneriaeth a mentrau ar y cyd a gyflawnwyd. 

 

Adolygiad o’r Dyletswydd Adran 6 

Mae Llyfrgell Genedlaethol Cymru yn parhau i wneud cynnydd cyson ar ymgorffori 
ystyriaethau bioamrywiaeth wrth reoli’r ystadau a gwneud penderfyniadau sefydliadol. 

Tra bod gweithredoedd hyd yma wedi canolbwyntio ar reoli’r tir ac arferion gweithredol 
yn bennaf, bydd y gwaith yn y dyfodol yn ceisio cryfhau monitro bioamrywiaeth, 
gweithio gyda phartneriaid ac integreiddio strategol ar draws y sefydliad. 

 

Bydd Cynllun Adran 6 y Llyfrgell yn cael ei ddiwygio wedi’r adroddiad hwn, fel ei fod yn 
ymgorffori: 

• gwersi a ddysgwyd yn y cyfnod adrodd 
• cyfarwyddyd diweddaraf Llywodraeth Cymru 
• cyfleoedd er budd gwella bioamrywiaeth sydd yn dod i’r amlwg. 

Cynhelir adolygiad llawn o ymagwedd bioamrywiaeth y Llyfrgell yn 2026-27, gan alinio 
gyda’r cylch cynllunio corfforaethol nesaf. 

 


